Նախագիծ



ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
------ ---------------------------------- N       - Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՀՈԿՏԵՄԲԵՐԻ 5-Ի N1260-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ

Հայաստանի Հանրապետության կառավարությունը  ո ր ո շ ո ւ մ   է.
     1. Հայաստանի Հանրապետության կառավարության 2017 թվականի հոկտեմբերի 5-ի «Դրամարկղային գործառնությունների իրականացման, դրանց փաստաթղթավորման, դրամարկղային գրքի գրանցման և դրամարկղային գրքի վարման կարգը, ինչպես նաև առհաշիվ տրված կանխիկ դրամով գումարների նկատմամբ ժամկետային սահմանափակումները սահմանելու մասին» N1260-Ն որոշմամբ սահմանված N1 հավելվածի 5-րդ կետի երկրորդ պարբերությունում «եղանակով» բառից հետո լրացնել «2019 թվականի հունվարի 1-ից» բառերը:
     2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:






Հիմնավորում
«Հայաստանի Հանրապետության կառավարության 2017 թվականի հոկտեմբերի 5-ի N1260-Ն որոշման մեջ լրացում կատարելու մասին» ՀՀ կառավարության որոշման նախագծի ընդունման

1. Իրավական ակտի անհրաժեշտությունը (նպատակը).
   Նախագծի ընդունման նպատակը դրամարկղային մուտքի և ելքի օրդերների էլեկտրոնային եղանակով ստորագրման հնարավորություն ընձեռելու ժամկետի սամանումն է:
2. Կարգավորման հարաբերությունների ներկա վիճակը և առկա խնդիրները.
01.01.2018թ. ուժի մեջ է մտնում ՀՀ կառավարության 05.10.2017թ. N1260-Ն որոշումը, որով ամրագրված է, որ դրամարկղային մուտքի և ելքի օրդերները կարող են ստորագրվել էլեկտրոնային եղանակով: 
[bookmark: _GoBack]Հաշվի առնելով, որ դրամարկղային մուտքի և ելքի օրդերների էլեկտրոնային եղանակով վարելու հնարավորության ստեղծումը ենթադրում է լայնածավալ տեխնիկական և ֆինանսական միջոցների ներգրավում՝ նախագծով առաջարկվում է այն իրականացնել 01.01.2019թ.-ից:
Միաժամանակ, հարկ է նկատի ունենալ, որ դրամարկղային մուտքի և ելքի օրդերները նախատեսված են կանխիկ դրամի մուտքագրումը և ելքագրումը փաստաթղթավորելու համար, և այդ գործառնության մասով պետք է հիմնավորվի նաև դրամը ստացող անձի կողմից հաստատման փաստը, այսինքն՝ դրանց էլեկտրոնային կազմման դեպքում դրամը ստացող անձը (մասնավորապես, ֆիզիկական անձը) պետք է ունենա էլեկտրոնային ստորագրություն, որն այս փուլում ևս իրատեսական չէ:
3. Առկա խնդիրների առաջարկվող լուծումները.
	Անհրաժեշտություն է առաջացել դրամարկղային մուտքի և ելքի օրդերների էլեկտրոնային եղանակով ստորագրման հնարավորություն ընձեռելու ժամկետ սահմանել:
4. Կարգավորման առարկան.
Նախագծի կարգավորման առարկան դրամարկղային մուտքի և ելքի օրդերների էլեկտրոնային եղանակով ստորագրման հնարավորության ընձեռման ժամկետի սահմանումն է:
5. Նախագծի մշակման գործընթացում ներգրավված ինստիտուտները և անձինք. 
Նախագիծը մշակվել է ՀՀ ԿԱ պետական եկամուտների կոմիտեի կողմից:
6. Իրավական ակտի կիրառման դեպքում ակնկալվող արդյունքը.
Նախագծի ընդունման արդյունքում ակնկալվում է սահմանել դրամարկղային մուտքի և ելքի օրդերների էլեկտրոնային եղանակով ստորագրման հնարավորություն ընձեռելու ժամկետ:


ՏԵՂԵԿԱՆՔ
«Հայաստանի Հանրապետության կառավարության 2017 թվականի հոկտեմբերի 5-ի N1260-Ն որոշման մեջ լրացում կատարելու մասին» ՀՀ կառավարության որոշման նախագծի ընդունման կապակցությամբ այլ նորմատիվ իրավական ակտերի ընդունման անհրաժեշտության մասին


«Հայաստանի Հանրապետության կառավարության 2017 թվականի հոկտեմբերի 5-ի N1260-Ն որոշման մեջ լրացում կատարելու մասին» ՀՀ կառավարության որոշման նախագծի ընդունման կապակցությամբ այլ նորմատիվ իրավական ակտեր ընդունել անհրաժեշտ չէ:


ՏԵՂԵԿԱՆՔ
«Հայաստանի Հանրապետության կառավարության 2017 թվականի հոկտեմբերի 5-ի N1260-Ն որոշման մեջ լրացում կատարելու մասին» ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների  և ծախսերի ավելացման կամ նվազեցման մասին

«Հայաստանի Հանրապետության կառավարության 2017 թվականի հոկտեմբերի 5-ի N1260-Ն որոշման մեջ լրացում կատարելու մասին» ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների  և ծախսերի ավելացում կամ նվազեցում չի նախատեսվում:

